
M. VALERII MARTIALIS EPIGRAMMATA 
 

V, 15 

Ad Caesarem Domitianum 

Multis dicit poeta memoriam se peperisse sempiternam et offendisse neminem. Quod nec omnibus lectoribus certe 
probabitur. 

Quīntus nostrōrum liber est, Auguste, iocōrum, 

 et queritur laesus carmine nēmō meō ; 

gaudet honōrātō sed multus nōmine lēctor, 

 cuī vīctūra meō mūnere fāma datur. 

‘Quid tamen haec prōsunt quamvīs venerantia multōs ?’               

 Nōn prōsit sānē, mē tamen ista iuvant. 
 

 

 


